
Юбилей

Алгъышлаула

Къабарты-Малкъар Республи-
каны Башчысыны къуллугъун 
болжаллы халда толтургъан 
Казбек Коков республиканы 
делегациясыны башчылыгъында 
«Единая Россия» битеуроссей 
политика партияны ХVIII съез-
дини ишине къатышханды. Анда 
тауусула тургъан жылны эсепле-
ри чыгъарылгъандыла, келир 
заманнга баш борчла салынн-
гандыла, партияны айнытыуну 
жоллары белгиленнгендиле.

Съездни пленар жыйылыуунда 
анга къатышханланы Россейни 
Президенти Владимир Путин ал-
гъышлагъанды. Кесини сёзюнде 
ол  партия адамларыбызны къо-
лайлыкълары, ырахатлыкълары, 
къыралны жалынчакъсызлыгъ-
ын кючлендириу, экономиканы 
айнытыу, бюгюнлюкде  артыкъда 
магъаналыгъа саналгъан де-
менгили борчланы жетишимли 
тамамлау ючюн жууаплы бол-
гъанын чертип айтханды. 

Регионла бла ишлеуге къырал 
башчы энчи эс бургъанды. 

-«Единая Россиягъа» регион-
лада, муниципалитетледе окъуна 
тутхучлулукъ этилмей, ол ишин 
жетишимли не хазна  бардырал-
сын. Биз анга тюшюнюрге эмда 
бир команда болуп ишлерге керек-

биз, нек дегенде муратларыбыз, 
борчларыбыз да бирдиле бизни,-
дегенди Президент.

Партияны бек магъаналы иш-
леринден бири, Владимир Путин 
оюм этгенден, адамлагъа жууукъ 
болууду. «Аланы алларына барыр-
гъа, алагъа ачыкъ болургъа, юлгю 

кёргюзтюрге, ол неда башха оноу 
нек этилгенин, ол бюгюнлюкде 
бизни къыралгъа не ючюн керек 
болгъанын ангылатыргъа керек-
ди»,- деп чертгенди къырал оноучу.

Партияны башчысы, РФ-ни Пра-
вительствосуну Председатели 
Дмитрий Медведев а политика 
чакъырыуланы,  ишлеу амалланы, 
ишни магъанасын да тюрленди-
рирге керек болгъанын эсгертген-
ди. Ол акъыл этгенден, партия 
жаланда тюрлене билгени ючюн  
жетишимли болгъанды. Ол шарт  
а не организацияны да магъаналы 
ышаныды.

Пленар жыйылыуну эсеплерине 
кёре «Единая Россияны» Уставы-
на тюзетиуле эмда къошакъла 
кийирирге, аны башчылыкъ этген 
эмда ара органларыны къауум-
ларын жангыртыргъа деп оноула 
этилгендиле. 

КъМР-ни Башчысыны бла 
Правительствосуну 

пресс-службасы.

Россейли дирижёр, Санкт-Петербургну  
къырал филармониясыны академия 
симфония оркестрини коллективини худо-
жестволу башчысы, Ата журтну аллында 
къыйыны ючюн орденни толу кавалери 
Юрий Хатуевич Темиркановха 80 жыл тол-
гъанды. СССР-ни халкъ артистин, Россейни 
къырал саугъаларыны лауреатын юбилейи 
бла КъМР-ни Башчысыны къуллугъун бол-
жаллы халда толтургъан Казбек Коков 
алгъышлагъанды.

- Жашау жолу, аны ата журтлу эм дуния 
культураны сакълаугъа бла айнытыугъа 
къошхан юлюшю, - деп айтылады регион-
ну таматасыны телеграммасында, - бийик 
усталыкъны, искусствогъа кесин аямай 
къуллукъ этиуню жарыкъ юлгюсюдю. Бо-
шала билмеген ахшылыкъгъа итиндирген 
кючю-къарыуу, чыгъармачылыкъ ачыкъ-
лыгъы эм фахмусу Юрий Хатуевични бу-
сагъатлыкъ дунияда болгъан айтхылыкъ 

музыкантланы тизмесине къошады эм 
ызындан келгенлеге юлгю болады.

Казбек Коков маэстрогъа саулукъ, уллу 
насып, жетишимле эм илхам тежегенди.

КъМР-ни Башчысыны эм 
Правительствосуну  пресс-службасы.

Къабарты-Малкъарны хурметли жамауаты!
Сизни аламат байрам бла – Къабарты-

Малкъар Республиканы Парламенти къурал-
гъанлы 25 жыл толгъаны бла – жюрегимден 
къызыу алгъышлайма. 

Парламентни биринчи къаууму 1993 
жылда къаугъалы кезиуде   айырылып, 
халкъ власть тохташырына бла айнырына, 
республикада мамырлыкъ, келишиулюк 
эмда бирлик сакъланырларына  айтып 
айтмазча уллу къыйын салгъанды.Ол бизге 
законла жарашдырыу жаны бла бай сынау 
къойгъаны бла къалмай,   миллет сейирлени 
къоруулауну, адамларыбызны харкюнлюк 
жашауларына къайгъырыуну юлгюсюн да 
кёргюзтгенди.

Бюгюнлюкде Къабарты-Малкъарда рос-
сейли эмда битеудуния хазналада бла тёре-
леде мурдорланнган, къыйматлы да ишлеген 
законодательный орган къуралгъанын базы-
нып айтыргъа боллукъду. Республиканы ал-
лына салыннган битеу борчланы толтурууда 

Парламент уллу магъананы тутады. Озгъан 
заманны ичинде бизни парламентарийлери-
биз законла чыгъарыу жаны бла бир да бол-
магъанча уллу да, къолайлы да иш бардыр-
гъандыла. Депутатланы усталыкълары бла 
жууаплылыкълары, аны бла бирге уа къабыл 
кёрюлген законланы тынгылылыкълары да 
жылдан-жылгъа ёсе барадыла.

Парламентни депутатларына бизни  бирге 
ишлеуюбюз къыйматлы болгъаны,  ар-
тыкъда магъаналыгъа саналгъан жашау 
жумушланы тамамлауда тюз ызны тутхан-
лары ючюн жюрек ыразылыгъымы билди-
рирге сюеме. Бирге болсакъ, биз не тюрлю 
къыйынлыкъланы да хорлаяллыгъыбызгъа, 
туугъан Къабарты-Малкъарыбызны келир 
заманы жарыкъ болурча, халкъыбыз а ма-
мырлыкъда жашарча эмда жашнарча этерге 
къолубуздан келлигине ишексизме.

К.КОКОВ,
КъМР-ни Башчысыны къуллугъун 

болжаллы халда толтургъан.

Къабарты-Малкъарны хурметли жамауаты!
Сизни аламат байрам бла – Россей Фе-

дерацияны Конституциясыны 25-жыллыгъы 
бла – жюрегимден къызыу алгъышлайма. 
Баш Законну къабыл кёрюу Россейни жангы 
тарыхыны къыйын кезиуюнде къыраллыкъны 
эмда бирликни сакъларгъа онг бергенди, 
халкъыбызгъа хунерлигин, ниет байлыгъын 
да керелерге  жангы амалла ачханды. До-
кументде  къыраллыкъны баш жорукълары 
бегитилгендиле, бек уллу хазнагъа уа адам бла 
аны эркинликлери саналгъандыла.

Бусагъатдагъы Конституцияны мурдоруну 
тутхучлулугъу уа къыралны жетишимли ай-
нып барлыгъына ышандыргъан затды. Бизни 

борчубуз – тенглик бла тюзлюк жашауубузну 
мардасы болурча, хар юйюр да къолайлы 
жашарча, республикада жашагъан хар адам 
да къорууланнганын сезерча этиудю.

Къыралны Баш Законуну къурау кючюн 
алжаусуз жашауда бардыра, биз туугъан 
Къабарты-Малкъарыбызны эмда саулай 
Ата журтубузну жашауларын игиден иги 
эте барлыгъыбызгъа толу ийнанама. Сизни 
жюрегими теренинден алгъышлай, саулукъ, 
ырахатлыкъ, насып эм монглукъ тежейме.  

К.КОКОВ,
КъМР-ни Башчысыны къуллугъун

болжаллы халда толтургъан.

Россей Федерацияны 
биринчи Конституциясына 
быйыл 25 жыл толады.  
1993 жылда 12 декабрьде 
халкъны асламыны къол 
кётюрюую бла къабыл этил-
ген Баш Закон къыралны 
политика мурдорун, власть 
органланы къуралыуларын 
тюрлендирип, Россей фе-
дератив болгъанын  тох-
ташдыргъанды. Дагъыда 
инсанланы эркинликлери 
бла борчлары, граждан об-
ществону айнытыуну амал-
лары белгиленнгендиле. 

РФ-ни Конституциясы 
РСФСР-ни Жалынчакъ-
сызлыгъыны юсюнден де-
кларация къабыл этилге-
ни бла байламлыды. Аны 
уа 1990 жылда 12 июньда 
Россей Совет Федератив 
Социалист Республиканы 
халкъ депутатларыны съез-
ди къол кётюрюп къабыл 
этгенди. 

Алай бла Декларацияда 
Россей жалынчакъсыз бол-
гъаны тохташдырылгъанды 
эмда ол кезиуде баргъан  
тарых магъаналы тюрле-
ниулеге жол ачханды. Де-
кларацияны 15-чи статья-
сында уа къыралны жангы 
Конституциясы болургъа 
кереклиси сагъынылады.

 Болсада аны алышыу 
заманны кесини излеми 

болгъанды. Ол кезиуге уа 
совет республиканы баш за-
конуна асыры кёп тюзетиу-
ле этилгенден,  аны бир-бир 
статьялары бир бирлерине 
чюйре окъуна келе эдиле. 
Сёз ючюн, КПСС-ни башчы-
лыгъы тохташдырылгъаны 
бла бирге къыралда парти-
яланы къураргъа эркинлик 
бериледи.   

Экспертле  озгъан ёмюр-
ню 90-чы жылларында 
РСФСР-ни Конституциясын 
журунчукъладан тигилген 
жууургъан бла тенглешдир-
гендиле: юч-тётр жылны 
ичинде анга 300-ден аслам  
тюзетиу кийирилген эди. 
АБШ-ны баш документине 
уа, сёзге, 200 жылны ичин-
де жаланда 27 тюрлениу 
этилгенди. 

 Биринчи Конституцияны 
хазырлагъанда  РСФСР-
ни халкъ депутатларыны I 
съезди хайырлы ишлегенди 
дерге боллукъду. 16 июньда 
Конституциялы комиссия 
къуралады. Аны тамата-
сына Баш Советни пред-
седатели Борис Ельцин, 
экинчисине Баш Советни 
таматасыны биринчи орун-
басары Руслан Хазбулатов 
сайланадыла. Комисси-
ягъа Россей Федерациягъа 
кирген республикаланы, 
крайланы бла областьла-

ны келечилери, алимле да 
къошуладыла – ал заманда 
102 адам. 

Комиссия Конституцияны 
жарашдырыугъа тири кири-
шедиле. Эки-юч айны ичин-
де битеу къурау жумушла 
толтуруладыла, ол угъай, 
ишчи къауум Конституция-
ны структурасын эмда аны 
баш бёлюмлерини ангы-
ламларын да хазырлайды. 
Сентябрьде уа Конститу-
цияны проект ол кезиуде 
тиражы башхаладан уллу 
болгъан «Мегаполис-экс-
пресс» деген газетде бас-
маланады. 

Документ алыкъа чий 
эди. Сёз ючюн, анда бир 
статьяны эки-юч тюрлю 
редакциясы болгъанды 
неда аны бёлюмлери тюр-
лю-тюрлю жазылгъандыла. 
Сёзге, «Къырал власть 
органланы системасы» де-
ген бёлюмню бир тюрлю-
сюнде Россейде политика 
башчылыкъны Парламент-
ге берирге, президентни 
полномочияларын а къыс-
хартыргъа кереклиси ай-
тылгъанды. Экинчисинде 
уа парламент-президент  
къатыш системаны тохташ-
дырып, полномочияланы 
асламын президентге бе-
рирге деп жазыла  эди. 

Казбек Коков «Единая Россия» 
партияны съездине къатышханды

ЭСЕПЛЕ БЛА УМУТЛА

ПАСПОРТЛА АЛЫУ

Чингизни киши 
жеталмазлыкъ бийиклиги

ХХ ёмюрню бек айтхылыкъ адамы, Къыргъыз-
станны, Къазахстанны да халкъ жазыучусу,  Со-
циалист Урунууну Жигити, Ленин атлы, СССР-ни 
къырал премияларыны юч кере да лауреаты, 
дипломат Чингиз Торекулович Айтматов туугъан-
лы бу кюнледе 90 жыл болады. 

Жамауатда тохташдырыуну, гражданланы 
праволарын бла эркинликлерин сакълауну ышаннгылы амалы 

Бирликни, миллетле аралы шуёхлукъну, 
хунерлигибизни айнытыргъа онг бергенди

Белгиленнген борчланы толтурууда 
Парламентни магъанасы сезилирчады

Сый бериу

Россейни Конституци-
ясыны кюнюню аллын-
да 14 жыллары толгъан 
жашлагъа бла къызлагъа 
Парламентде РФ-ни ин-
саныны  паспортун бериу 
ариу тёреге айланнган-
ды. Бу жол а законла 
чыгъарыучу баш органнга 
окъууда, жамауат ишде, 
спортда да жетишимле 
болдургъан 27 жаш адам 
чакъырылгъанды. 

Аланы алгъышлай, Пар-
ламентни спикери Татья-
на Егорова бу къууанчлы 
иш эки уллу байрамны 
аллында бардырылгъа-
нын чертгенди - Россейни 
Конституциясына эмда 
КъМР-ни Парламентине  
биринчи айырыулагъа 
25 жыл толгъанларыны 
кезиуюнде.

- Конституция – къырал-
ны баш законуду, ол хар 
инсаннга да   эркинликле 
бла правола береди. Аны 
бла бирге уа борчла да 
тохташдырады.  Бюгюн 
сиз паспортларыгъызны 
а лып,  къыра лыбызны 
тенг инсанлары бола-
сыз. Бу кезиуден башлап 
сиз эркинликлеригиз бла 
хайырланыргъа боллукъ-
суз. Аны бла бирге уа 
къыралыбызны, жууукъ-
ларыгъызны, жамауатны 
алларында уллу борчла 
да салынадыла. Жыл са-

ныгъызгъа да къарамай, 
аны терен ангылагъа-
ныгъызгъа ишексизме,-
деп чертгенди ол.

Спикер КъМР-ни Парла-
ментини тарыхыны, 1993 
жылда 12 декабрьде де-
путатланы биринчи чакъ-
ырылыуу къалай айырыл-
гъаныны  юслеринден 
да къысха билдиргенди.  
Андан бери озгъан 25 
жылны ичинде республи-
када ышаннгылы праволу 
база къуралгъанды. Ол а  
экономиканы, жашауну 
битеу сфераларын айны-
тыуну жолларын белги-
лерге себеплик этгенди. 
«Парламентаризмни ни-
етлерине кертичи бола, 
депутатла  социальный 
тенгликни жорукъларын 
б а ш ч ы л ы к ъ г ъ а  а л ы п 
ишлейдиле»,-деп къош-
ханды ол.

Залда жыйылгъан жаш 
адамланы, аланы атала-
рын, аналарын алгъыш-
лай, Татьяна Борисовна 
къыралны, республиканы 
айныуу, келир жашауу 
да аланы къолларында 
болгъанын айтханды.Рос-
сейни  жангы инсанларын 
а РФ-ни Жамауат палата-
сыны келечиси, КъМР-ни 
Парламентини биринчи 
эм экинчи чакъырылыуу-
ну Республика Советини 
башчысы Заурби Наху-

Къууанч, ёхтемлик, ариу
муратла туудургъан такъыйкъала

шев, Парламентни экинчи 
чакъырылыууну Пред-
ставительлени Советини 
таматасы, Парламентни 
ючюнчю чакъырылыууну 
башчысы, бюгюнлюкде уа 
КъМР-ни Парламентинде 
жамауат советни башчы-
сы Бечелланы Илияс да 
алгъышлагъандыла. Ала 
да жаш адамлагъа РФ-ни 
паспорту магъаналы бай-
рамланы аллында берил-
генин  айтхандыла,  Кон-
ституцияны магъанасын 
ангылатхандыла эмда 
Къабарты-Ма лкъарны 
керти инсанлары болур-

гъа чакъыргъандыла. 
Быллай жарыкъ тюбе-

шиуню къурагъанлагъа  
ыразылыгъын  айтып , 
Нальчикни 9-чу номерли 
школуну бек иги окъуучу-
ларындан бири Кантемир 
Бзабзев сёлешгенди. Ол  
республиканы айнытыуда 
къолдан келгенни этерге 
хазыр болгъанын черт-
генди. 

Къууанчлы жыйылыугъа 
КъМР-ни Парламентини 
спикерини орунбасары 
Жанатайланы Салим, ко-
митетни башчысы Борис 
Паштов, КъМР-де МВД-

ны Миграция жаны бла 
управлениясыны башчы-
сыны орунбасары Аслан 
Каранашев да къатыш-
хандыла. 

Тюбешиу жаш адамла-
ны эслеринде кёпге къа-
лыр ючюн а алагъа «Биз – 
Россейни инсанларыбыз» 
деген акциягъа къатыш-
ханларыны юсюнден сер-
тификатла берилгендиле. 
Ахырында ала депутатла, 
жыйылыуну къонакълары, 
ата-аналары бла суратха 
тюшгендиле.

ТИКАЛАНЫ Фатима. 

Бизни индексибиз - 51532

Жазылыу-2019

«ЗАМАН» бла бирге болугъуз!
«Заманнга» 2019 жылны биринчи жарымына жазылыу андан ары бардырылады.
Ана тилибизде чыкъгъан газетге сиз энтта да жазылырсыз, аны алырсыз, окъ-

урсуз, ол хар биригизни керти хапар айтыучусу, эсли кенгешчиси, огъурлу сёз 
нёгеригиз болуп турур деп ышанабыз.

Жазылыуну алты айгъа багъасы - 612 сом 78 капек.

Ол Къыргъызстанда Ше-
кер элде жаратылгъанды. 
Джамбулда эл мюлк техни-
кумда, Фрунзеде эл мюлк 
институтда, артда уа Мо-
сквада адабият курслада 
окъугъанды. Биринчи хапа-
ры къыргъыз газетде 1952 
жылда чыкъгъанды. Чингиз 
Айтматов кесин Къулийла-
ны Къайсынны сохтасына 
санагъанды. Ол эллиден 
артыкъ китапны авторуду, 
алагъа кёре отузгъа жете 
кино салыннганды. 

Чингиз Айтматов, жалан-

да миллетини ёхтемлиги 
болуп къалмай, битеудуния 
культураны бийиклеринде 
бек сыйлы жерни алады. 
Аны адабият чыгъармачы-
лыгъы биз, малкъарлыла, 
бек уллу ыразылыкъ бла 
эсге тюшюрген къыргъыз 
халкъны сёзюн, сагъышын, 

жашау болумун, хунерли-
гин, тазалыгъын, ачыкъ-
лыгъын да дуниягъа белги-
ли этгенди. 

Ол чыгъармачылыкъ жо-
лун сайлай айланнган жыл-
ла совет халкъланы адаби-
ятлары терк айный, къарыу 
ала баргъан чакъгъа тюш-

гендиле. Чингиз Лениннге, 
партиягъа, ала кёргюзтген 
жолгъа махтау салгъан тё-
люденди. Болсада, жангы 
жашауну ахшылыкъларын 
да эслей, кеси энчи жолун 

ызлагъанды. Бюгюнледе 
ол салгъан ыз  Къыргъызны 
бла уллу дунияны арасында 
тейри къылычха ушап къал-
гъанды. 

Ахыры. 
Аллы 1-чи бетдеди.

Башламчылыкъ

Документле

Кодзоков М.М. – Къабарты-Малкъар 
Республиканы Башчысыны Админи-
страциясыны таматасы (Комиссияны 
председатели)

Сарбашланы С.М. -  Къабарты-
Малкъар Республиканы Башчысыны 
Администрациясыны таматасысыны 
орунбасары - Къабарты-Малкъар Ре-
спубликаны Башчысыны Администра-
циясыны жер-жерли самоуправленияны 
ишлери жаны бла управлениясыны на-
чальниги  (Комиссияны председателини 
орунбасары)

Амшокова Ф.К. - «Къабарты-Малкъар 
Республиканы  профсоюз организаци-
яларыны биригиую» Союзну председа-
тели (ыразылыгъына кёре)

Апажев А.К. -  бийик профессионал 
билим берген «В.М.Коков атлы Къабар-
ты-Малкъар къырал аграр университет» 
федерал къырал бюджет билим бериу 
учрежденияны ректору (ыразылыгъына 
кёре)

Асанланы А.О. - Къабарты-Малкъар 
Республиканы урунуу эмда социал къо-
руулау министри

Ахохов Т.Б. – Нальчик шахар округну 
жер-жерли администрациясыны башчысы 
(ыразылыгъына кёре)

Говоров С.А. - Къабарты-Малкъар Ре-
спубликаны Правительствосуну Предсе-
дателини биринчи орунбасары  Къабарты-
Малкъар Республиканы эл мюлк министри

Емузов А.С. - Къабарты-Малкъар Ре-
спубликаны Башчысыны Администраци-
ясыны къырал службаны бла кадрланы 
ишлери жаны бла управлениясыны на-
чальниги  (Комиссияны секретары)

Жанатайланы С.А. - Къабарты-Малкъар 
Республиканы Парламентини Председа-
телини орунбасары (ыразылыгъына кёре)

Кумахов М.Л. - Къабарты-Малкъар Ре-
спубликаны культура министри

Кумыков А.М. - Къабарты-Малкъар Ре-
спубликаны жарыкъландырыу, илму эмда 
жаш тёлюню ишлери жаны бла министри

Маслов Н.А. – «Къабарты-Малкъар 
Республиканы муниципал къуралыула-
рыны совети» Ассоциацияны толтуруучу 
директору (ыразылыгъына кёре)

Хубиев М.В. - Къабарты-Малкъар Ре-
спубликаны саулукъ сакълау министри

Къабарты-Малкъар Республиканы Башчысында 
Къырал саугъала жаны бла комиссияны къауумун 

къабыл кёрюуню юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы 

Башчысында Къырал саугъала жаны бла 
комиссияны къауумун къабыл кёрюрге.

2.Кючлерин тас этгеннге санаргъа:
«Къабарты-Малкъар Республиканы 

Башчысында Къырал саугъала жаны бла 
комиссияны къауумун къабыл кёрюуню 
юсюнден» Къабарты-Малкъар Республи-
каны Башчысыны 2016 жылда 24 ноябрьде 
чыгъарылгъан 145-чи номерли Указын;

«Къабарты-Малкъар Республиканы 

Башчысында Къырал саугъала жаны 
бла комиссияны Къабарты-Малкъар Ре-
спубликаны Башчысыны 2016 жылда 24 
ноябрьде чыгъарылгъан 145-чи номерли 
Указы бла къабыл кёрюлген къауумуна 
тюрлениуле кийириуню юсюнден» Къабар-
ты-Малкъар Республиканы Башчысыны 
2018 жылда 2 мартда чыгъарылгъан 20-чы  
номерли Указын.

2.Бу Указ 2019 жылда 1 январьдан баш-
лап кючюне киреди.

Къабарты-Малкъар Республиканы Башчысыны 
къуллугъун болжаллы халда толтургъан                                                                 К.КОКОВ
Нальчик шахар, 2018 жыл 30 ноябрь, №187-УГ

Къабарты-Малкъар Республиканы Башчысыны 
2018 жылда 30 ноябрьде чыгъарылгъан 187-УГ номерли 

Указы бла къабыл кёрюлгенди

Къабарты-Малкъар Республиканы Башчысында 
Къырал саугъала жаны бла комиссияны 

КЪ А У У М У 

КъМР-ни прокуратурасында 
ачыкъ форумлада жамауатны 
жарсытхан сорууланы кётюрюу 
тёреге айланнганды. Былтыр 
анда наркоманияны  жайылы-
уун тохтатыуну амаллары тин-
тилген эселе, бу жол а улутхачы-
лыкъны сылтаулары, анга къа-
жау мадарла сюзюлгендиле. Ол 
Коррупциягъа къажау халкъла 
аралы кюннге  жораланнганды 
эмда быйыл ючюнчю кере къу-
ралгъанды. 

Жыйылыуну республика-
ны прокурору Олег Жариков 
бардыргъанды. Анга КъМР-ни 
Башчысыны Администраци-
ясыны коррупциягъа къажау 
управлениясыны келечилери, 
депутатла, жамауат организа-
цияланы къуллукъчулары да 
чакъырылгъан эдиле.

Аны ача, Олег Олегович Кор-
рупциягъа къажау халкъла 
аралы конвенция къалай жа-
рашдырылгъаныны, анга Рос-
сей къачан къошулгъаныны  юс-
леринден къысха билдиргенди. 
Ол къыралда бу бузукълукъну 
тохтатыу жаны бла законла, 
башха тийишли документле 
къабыл этилгенлерин чертген-
ди. Ол санда къуллукъчуланы 
борчларын толтуруу, аланы 
ишлерини ачыкълыкъларын 
жалчытыу, къолайлыкъларын 
жамауатха белгили этиу жаны 
бла магъаналы документле 
жарашдырылгъандыла.  «Бол-
сада хар бирибиз да жашауда 
бу къужур ишге тюбемей къал-
майбыз: школлада, саулукъ 
сакълау учреждениялада, баш-
ха жерледе да. Коррупция кенг 
жайылыпды, ол къыралыбызны 

миллет къоркъуусузлугъун бу-
зады,  Россейни стратегиялы 
сейирлерине къажау келеди»,-
дегенди ол.

Ызы бла прокуратураны кор-
рупциягъа къажау законла 
къалай толтурулгъанларына 
надзор жаны бла бёлюмюню 
башчысы Артур Жамурзов 
сёлешгенди. Ол да федерал 
эм регион законодательный 
база къалай къуралгъаныны 
тарыхыны юсюнден айтханды 
эмда КъМР-де праволу актла 
федерал излемлеге келишген-
лерин белгилегенди. 

Къабарты-Малкъарда  закон-
лукъну юсюнден айта, жылны 
аллындан бери къырал эм му-
ниципал къуллукъчула кеслери-
ни борчларын толтурмагъанла-
ры, алагъа салыннган чеклени 
бузгъанлары бла байламлы 522 
аманлыкъ этилгенин   билдир-
генди (былтырны бу кезиуюнде 
– 722).  «Власть органланы 
келечилери къуллукъларын 
кеслерине таплыкъгъа хайыр-
ланнганлары бла байламлы  
13 кезиуню ачыкълагъанды. 
Терсликлени болдургъанла жуу-
апха тартылгъандыла, од санда 
бизни къатышыуубуз бла жер-
жерли самоуправление орган-
ланы юч башчысы болжалдан 
алгъа къуллукъларындан эркин 
этилгендиле»,-дегенди ол.

 Ырысхыларыны, файдала-
рыны юслеринден шартланы 
букъдуруу неда аланы терс 
кёргюзтюу башха аманлыкъ-
ладан асламдыла. Прокурор 
белгили этгенича,  бу жаны бла 
1,4 мингден аслам бузукълукъ 
ачыкъланнганды, 749 къырал 

эм  муниципал къуллукъчу 
жууапха тартылгъандыла.  «Бу 
аманлыкъланы ачыкълагъан 
къыйын тюйюлдю -  справкала-
ры тинтилип къаладыла. Къы-
рал эм муниципал къуллукъчула 
декларацияларын толтургъан-
да кемчиликлени кёбюсю кадра 
бёлюмле борчларын тийиш-
лисича толтурмагъанлары бла 
байламлыды»,-деп къошханды 
докладчы.  

Прокуратура уа республика-
да жарашдырылгъан праволу 
актла коррупция бла байламлы 
аманлыкъланы туудурмазла-
рына надзорну да толтурады. 
Докладчы айтханыча, право-
лу актланы жарашдыргъанда 
кемчиликле кёп этиледиле. Сёз 
ючюн, быйылны тогъуз айында 
4,1 мингден аслам праволу акт 
сюзюлгенди, алада коррупци-
яны туудурургъа боллукъ 419 
кезиу ачыкъланнганды.

Артур Жамурзов законланы 
тинтиуге жамауат кенг къа-
тышмагъанын, республикада 
жалынчакъсыз экспертле бол-
магъанларын осал шартлагъа 
санагъанды. «Бизге адамладан 
эркинликлерине бузукълукъла 
этилгенлерине тарыгъыула 
келмейдиле, алай законла тол-
турулмагъанларыны хатасы уа  
жамауатха саулай жетеди»,-
дегенди ол.

Сёзге къошула, Олег Жа-
риков къырал эм муниципал 
къуллукъчула файдаларын  кёр-
гюзтгенде жаланда кеслерини 
эм акъылбалыкъ болмагъан 
сабийлерини ырысхыларын 
ачыкъ этгенлерин терсге са-
нагъанды. «Аппаларына-ын-

наларына, къайынларына уа 
жаздыралмаймыдыла аланы? 
Биз законла чыгъарыргъа эр-
кин тюйюлбюз, жаланда ала 
къалай толтурулгъанларына 
контрольну тамамлайбыз. Ол 
жаны бла полномочиялары 
болгъанла уа анга эс бурурла 
деп ышанама»,-дегенди ол. 

Коррупция аманлыкъла эл 
мюлкню айнытыугъа къырал 
грантланы юлешгенде бютюнда 
кёп болгъанларын чертгендиле 
жыйылыугъа къатышханла. Аны  
ючюн а къырал болушлукъну 
юлешиуге жууаплы комиссияны 
ишини низамын тюрлендирирге 
кереклиси белгиленнгенди. 

КъМР-ни Башчысыны Ад-
министрациясында корруп-
циягъа къажау управленияны 
таматасы Аслан Нагоев да бу 
аманлыкъгъа къажау къаллай 
мадарла толтурулгъанларын 
билдиргенди. Ол санда жууа-
плы къуллукъчулагъа тюрлю-
тюрлю семинарла, билимлерин 
ёсдюрюу курсла бардырыла-
дыла.  КъМР-ни Башчысында 
«къызыу ызны» телефону сау 
кюнню ишлегенин белгилеп, 
улутхачылыкъ, къырал эм му-
ниципал къуллукъчула этген 
бузукълукъланы юслеринден 
анга сёлешип билдирирге да 
чакъыргъанды ол. 

КъМР-ни Парламентини За-
конлукъ эм право низам жаны 
бла комитетини башчысы Ми-
хаил Кривко  депутатла закон-
ланы жарашдыргъанлары бла 
бирге контроль тамамларгъа да 
эркин болгъанларын чертгенди. 
Аны чеклеринде уа «комитетни 
сагъатлары», жамауат тынгы-

лаула бардырыладыла, алада 
уа жамауатны къайгъыртхан 
соруула сюзюледиле. 

«Опора России» жамауат ор-
ганизацияны регион бёлюмю-
ню таматасы Альберт Кильчу-
ков а къыралда жарашдырыл-
гъан битеу праволу актла бир 
федерал сайтда басмаланн-
ганларын, хар инсан да аланы 
сюзюп, кесини эсгертиулерин 
этерге эркин болгъанын билдир-
генди. «Закон къабыл кёрюлсе 
кеч боллукъду, аны ючюн хар 
бирибиз да тири болуп, граждан 
жууаплылыгъыбызны кёргюз-
тюрге  борчлубуз»,-дегенди ол.

Ахырында Олег Жариков 
жыйылыуда белгиленнген би-
теу соруула бирикдирилип, 
жууаплы органлагъа эсгертиуле 
хазырланыллыкъларын билдир-
генди. «Прокуратура жамауатха 
не заманда да ачыкъды. Жар-
сыулары болгъанла, праволары 
бузулгъанла аланы юслеринден 
бир тюрлю чырмаусуз билди-
рирге боллукъдула»,-деп чакъ-
ыргъанды ол. 

Форумгъа уа КъМР-ни Сатыу 
алыу-промышленный палата-
сыны башчысы Хасан Гукетлов, 
КъМР-ни Промышленниклери-
ни бла предпринимательлени 
союзуну таматасы Владимир 
Хажуев, Предприниматель-
лени эркинликлери жаны бла 
уполномоченныйни, Жамауат 
палатада жаш тёлю советни 
келечилери да къатышхандыла. 
Аланы барысыны да соруула бе-
рирге, жыйылыуну темасы бла 
байламлы оюмларын айтыргъа 
онглары болгъанды. 

АБДУЛЛАХЛАНЫ Фатима.

Бек алгъа республиканы фи-
нансла министрини къуллугъун 
толтургъан Елена Лисун КъМР-
ни бюджетинден жер-жерли 
бюджетлеге 3,23 миллион сом 
жибериллигин билдиргенди. 
Ол ахча 14-18 жыллыкъланы 
болжаллы халда иш бла жалчы-
тыргъа бериледи. Бу програм-
магъа битеу да 30 минг чакълы 
адам къатышырыкъды, андан 
22,5 минги школчула болургъа 
керекдиле. Алай бла ахчаны 
быйылны ахырына жерин тапды-
рыргъа тийишлиди. Мусукланы 
Алий, районланы администра-
цияларыны башчыларына бу 
ишни узакъ болжалгъа салмай, 
толу эмда тынгылы тамамлар-
гъа чакъырып, былтыр быллай 
башламчылыкъны эсеплери иги 
болгъанларын эсге салгъанды.

Нальчикде «Гидрометаллург» 
заводну тышына чыгъарыргъа 
умут этилген эди талай жыл 
алгъа. Ёзенде районладан би-
ринде анга жер бёлюнюп, анда 
хазырланыу ишле бардырылып 
башланнган эдиле. Алай, бел-
гилисича, проект андан ары 

тепмегенди, завод да жеринде 
къалгъанды. Энди уа иш гра-
фигинден иги да кеч къалгъаны 
ючюн «Къабарты-Малкъар Ре-
спубликаны айнытыу корпора-
циясы» акционер общество аны 
тамамлаугъа деп бёлюннген 
ахчаны артха – КъМР-ни бюд-
жетине - къайтарлыкъды. Аны 
юсюнден жер эм ырысхы бла 
байламлы халланы министри 
Тимур Ошхунов билдиргенди.

Къабарты-Малкъар Республи-
каны атындан Россейни регион-
ларында сатыу-алыу-экономика 
жумушланы тамамларгъа эркин-
лиги болгъан организацияланы 
тизмесине тюрлениуле этилген-
диле. Айтылгъаныча, энди Мо-
сквада бла аны тийрелеринде бу 
ишни чекленнген жууаплылыгъы 
болгъан «Универсал Инвест» 
организация бардырлыкъды. 

Экономиканы айнытыуну ми-
нистри Рахайланы Борис айт-
ханнга кёре, ол алгъын да шимал 
регионладан биринде быллай 
халда бек аламат, чырмаусуз 
ишлеп тургъанды, аны себепли 
кесине толу ышандыргъанды.

ПРАВИТЕЛЬСТВО

Жолланы тапландырыугъа, жаш тёлюню 
иш бла жалчытыугъа да танг ахча бёлюнеди

КъМР-ни Правительствосуну кезиулю жыйылыуунда 
министерстволаны бла ведомстволаны ондан артыкъ про-
ектлери, тюрлю-тюрлю сфералада эмда документлеге 
тюрлениуле сингдириу жаны бла оюмлары сюзюлгенди эм 
ызы бла правительствону бегимича къабыл этилгенди. Кен-
гешни премьер-министр Мусукланы Алий бардыргъанды.

Дагъыда регионда волонтёр-
лукъгъа себеплик этер эм аны 
айнытыр умутда КъМР-ни Пра-
вительствосу, Волонтёр арала-
ны ассоциациясы эмда быллай 
къымылдаулагъа себеплик этиу 
жаны бла республикалы ресурс 
ара келишим къурарыкълары-
ны юсюнден айтылгъанды. 

Жамауатха хакъсыз юриди-
ческий болушлукъ бериу жаны 
бла жорукъланы бир-бир кесе-
клери талай заманнга кючле-
рин тас этгенлерини юсюнден 
урунуу эмда социал къоруу-
лау министр Асанланы Алим 
билдиргенди. Республикада 
быллай жумушланы тамамлау 

бла кюреширик «Къырал юри-
дический бюрону» къураугъа 
былтыр эмда быйыл тийишли 
закон бла чек салыннган эди. 
Келир жыл да болум алайлай 
къаллыкъды.

Энтта да бир бегим бла Пра-
вительствону Резерв фондун-
дан Черек сууну бир жеринде 
жагъаланы кючлендириу объ-
ектни жангыртыугъа этиллик 
къоранчланы кесегин жабаргъа 
1,5 миллион сом жибериллиги 
дурус кёрюлгенди. Дагъыда 
республиканы от тюшюуге къа-
жау службасы, Къурулуш эмда 
жол мюлк министерствону 
бойсунууундан чыгъып, Инфра-

структура эмда цифралы айныу 
министерствогъа бериллиги 
белгиленнгенди. Аны юсюнден 
биринчисини башчысы Вячес-
лав Кунижев билдиргенди. 

Ол дагъыда къыралны бюд-
жетинден КъМР-ни бюджетине 
20,1 миллион сом жиберилге-
нин айтханды. Ахча быйыл Эл-
брус районда жоллада къыйын 
табийгъат болумла салгъан 
хата-палахланы кетериуге къо-
ратыллыкъды. Ол санда 17,7 
миллион сом регион жолланы, 
къалгъаны уа жер-жерли жол-
ланы тапландырыугъа жибе-
рилликди, дегенди министр.

УЛБАШЛАНЫ Мурат.

АЧЫКЪ ФОРУМ

«Коррупция къыралыбызны миллет къоркъуусузлугъун 
бузады, аны стратегиялы сейирлерине къажау келеди»

1990 жылда Конституциялы 
комиссияны  пленар жыйы-
лыуунда Баш Законну проек-
ти къабыл этиледи, декабрь-
де уа ол федерал эм регион 
газетледе басмаланады. Ол 
кезиуде уа жамауатда поли-
тика тюрлениулеге сейир уллу 
болгъанды, къыралны магъ-
аналы документине адамла 
энчи кёзден къарагъандыла. 
Аны ючюн тюзетиулери, пред-
ложениялары бла письмола 
газетлени редакцияларына 
машокла бла келе эдиле. Про-
ект ачыкъ этилген кюнден 1991 
жылда 15 мартха дери къуру 
Конституциялы комиссиягъа 
3864 письмо келгенди. Ол а 
РФ-ни Баш Законун бир адам да 
билмей, аны текстин окъумай, 
сюзмей алышындыргъандыла 
дегенле жангылгъанларына 
шагъатлыкъ этеди.    

Алай Конституцияны къысха 
заманны ичинде кючюне кий-
ирирге онг болмай, ол Халкъ 
депутатланы съездлеринде 
бир ненча кере сюзюлгенди. 
Ол а власть органланы полно-
мочияларын юлешиу даулашла 
туудургъаны. Проектни битеу-
россей референдумда сюзерге 
деген оноу да бир ненча кере 

Жамауатда тохташдырыуну, гражданланы праволарын бла 
эркинликлерин сакълауну ышаннгылы амалы

чыгъарылып, ызына къайта-
рылгъанды. Депутатла   консти-
туциялы реформаны халкъгъа 
ышанмай, кеслери бардырыр-
гъа тийишли болгъанларын 
айта эдиле.   

1993 жылда мартда IX съезд-
ни депутатлары уа къыралны 
тарыхында энчи ыз  къойгъ-
андыла дерге да боллукъду. 
Ала Борис Ельцинни Россейни 
башчысыны къуллугъундан, 
Руслан Хасбулатовну уа Баш 
Советни таматасындан эркин 
этерге кюрешгендиле.  Болсада  
25 апрельде битеуроссей рефе-
рендум бардырыргъа оноуну да 
чыгъарадыла. Алай бла уа ала 
президентни, ол бардыргъан 
политиканы тюзге санагъанла-
рын билдиредиле.   

21 сентябрьде уа Борис Ель-
цин «РФ-де конституциялы ре-
форманы аз-аздан кийириуню 
юсюнден» Указгъа къол  сала-
ды. Анга кёре Халкъ депутат-
ланы съездини, Россейни Баш 
Советини полномочиялары 
тохтатылып, 12 декабрьге дери 
жангы Конституция кючюне 
кирирге керек эди. Алай ол кюн 

окъуна Конституциялы сюд бу 
документ бла байламлы кеси-
ни эсгертиулерин чыгъарып, 
Борис Ельцинни президентни 
къуллугъундан эркин этеди. 
Алай бу оноуну къыралны баш-
чысы, аны тёгерегинде адамла 
да эсге алмайдыла.

Бу политика кризисни ахыры 
Москвада Баш Советни мекя-
мыны аллында атышыу бла 
бошалгъаны кёплени эсинде 
болур. Октябрьде Халкъ де-
путатланы съезди, Баш Совет 
да кючлерин тас этедиле. Бу 
жарсыулу болумдан къыралны 
жаланда жангы закон чыгъ-
араллыкъ эди. Алай бла 12 
декабрьде битеухалкъ къол 
кётюрюу бардырылып, анга 
къатышханланы 58,4 проценти 
жангы Конституция жанлы 
болгъанларын билдиргендиле.  
Алай бла документ кёплюкню 
сайлауу бла  къабыл этилгенди 
эмда 25 декабрьде «Россий-
ская газетада» басмаланып, 
кючюне киргенди. 

Жангы къыралны Баш Зако-
нуну преамбуласында «Россей-
ни халкъы Конституцияны тюзге 

санайды, анда демократиялы 
эм гуманист шартла белгилене-
диле, Россейни шёндюгю дуни-
яда жери тохташдырылады…»,-
деп жазылыпды. Аны бирин-
чи бёлюмю 137-чи статьядан 
къуралады, алада къыралны 
политика, экономика, праволу, 
социал системасы, инсанланы 
эркинликлери бла борчлары, 
Россейни федератив къуралы-
уу, власть органланы полномо-
чиялары эмда Конституциягъа 
тюзетиуле кийириуню жорукъ-
лары салынадыла. 

1978 жылны закону бла тен-
глешдиргенде уа, кёп жангы-
чылыкъла бардыла. Ол санда 
советлени системасы, РФ-ни 
вице-президентини къуллугъу 
кетериледиле. Аны бла бирге уа 
урунуугъа, хакъны тюзлюк бла 
тёлеуге эркинликлени  орунуна 
ишлеген адамгъа МРОТ-дан 
энишге хакъ тёлемезге деген 
низам кийириледи. Республи-
калагъа, крайлагъа, федерал 
магъаналы шахарлагъа, об-
ластьлагъа тенг полномочияла 
бериледиле.  

Россей кёп миллетли эмда 

кёп динли къыралны статусун 
тас этмей, аны бюгюннге дери 
да сакълап келеди. Анга уа РФ-
де хар миллетге, халкъгъа да, 
кёплюгюне бла азлыгъына къа-
рамай, тенг эркинликле, право-
ла берилгенлери да шагъатлыкъ 
этеди.   Сёз ючюн, КъМР-ни 1997 
жылда къабыл кёрюлген Кон-
ституциясыны 1-чи статьясында 
Къабарты-Малкъар Республика 
Россей Федерацияны ичинде 
демократия праволу къырал 
болгъаны жазылыпды. Дагъыда 
аны 7-чи статьясында республи-
каны политикасы адамлагъа 
къолайлы жашауларын жал-
чытхан социальный къырал бол-
гъаны да белгиленеди. Бюгюн а 
Къабарты-Малкъар РФ-ни Кон-
ституциясыны мурдорунда кеси-
ни Конституциясы, Парламенти, 
толтуруучу эм сюд властьлары, 
политика символикасы болгъан 
республикагъа айланнганды.  

Алай бла Конституцияны 
кюню къыралда баш магъаналы 
байрамладан  бириди. Россейни 
Баш Закону праволу система-
ны, демократиялы къыралны 
мурдоруду. Анга къагъытда жа-
зылып къалгъан дерге ахырда 
жарамайды, ол жашауда бар-
дырылгъан, хайырлы ишлеген 
документди. 

 ТИКАЛАНЫ Фатима
 хазырлагъанды.

Жарыкъландырыу

Адамны эркинликлерини юсюнден - бир дерсде
РФ-ни Жарыкъландырыу министерство-

суну эм Адамланы эркинликлери жаны 
бла уполномоченныйни оноуларына тий-
ишлиликде  2018 жылны 1-10 декабринде 
Россейни билим бериу учрежденияларын-
да Адамланы эркинликлерини юсюнден 
дерс бардырылгъанды. Ол къыралны 
Россей Федерацияны Конституциясыны 
25-жыллыгъына эм ООН-ну адамланы эр-
кинликлерини юсюнден декларациясыны  
70- жыллыгъына аталып къуралгъанды. 

Аны бла байламлы Къабарты-Малкъар-
да Адамны эркинликлери жаны бла упол-
номоченный Зумакъулланы Борис, КъМР-
ни Жамауат палатасыны члени Николай 
Маслов бла Сюд приставланы федерал 
службасыны регион управлениясыны 
башчысыны орунбасары Наталья Литов-
ка  Май районда гражданланы приёмун 
бардыргъандыла. Ала дагъыда Майский 
шахарны 1-чи номерли гимназиясыны 

окъуучуларына адамланы эркинликлери-
ни юсюнден дерс бергендиле. 

Быллай тюбешиулени уполномоченный-
ни аппаратыны келечилери Таукенланы 
Мустафа бла Борис Кумехов Чегем шахар-
ны 1-чи номерли школунда къурагъандыла 
эмда тарыгъыулагъа тынгылагъандыла. 
Уполномоченный алагъа къарагъандан 
сора аланы эсеплери адамлагъа билди-
рилликдиле. 

Дерсни кезиуюнде уа окъуучулагъа Кон-
ституция къыралны тарыхында къаллай 
магъананы тутханы, демократия тюрлени-
улени, адамланы эркинликлерин сакълауну 
эм аны ючюн къаллай мадарла этилге-
нини, право жаны бла жарыкъландырыу 
иш къалай тамамланнганыны юсюнден 
айтылгъанды.

КъМР-де Адамны эркинликлери 
жаны бла уполномоченныйни 
аппаратыны пресс-службасы.

Тюнене Къабарты-Малкъарны 
Правительствосуну юйюнде «Добро-
вольчествону ресурс аралары» деген 
программаны чеклеринде республи-
каны Правительствосуну, Россейни 
волонтёр араларыны ассоциация-
сыны (АВЦ) эмда КъМР-де добро-
вольчество къымылдаугъа себеплик 
этиу жаны бла регион ресурс араны 
араларында юч жанлы келишимге  
къол салыннганды.

Республиканы премьер-министри 
Мусукланы Алий, къонакълагъа 
салам берип,волонтёр къымылдау-
ну айнытыу - Къабарты-Малкъарны 
власть органларына магъаналы 
борчладан бири болгъанын эсгерт-
генди. «Бюгюнлюкде волонтёрла 
болушлукъ излегенлеге къолларын 
узатадыла, социал проблемаланы 
тамамлаугъа къатышадыла, биз да 
алагъа, аланы башламчылыкълары-
на да не жаны бла да себеплик этип 
турургъа хазырбыз», - дегенди ол.

Россейни волонтёр араларыны 
ассоциациясыны башчысы Артём 

Метелев, сагъынылгъан келишимде 
регионда добровольчество иш бла 
кюреширге тийишли болум къура-
угъа энчи эс бурулгъанын айтып: 
«Къабарты-Малкъарны школларын-
да волонтёр отрядла къурап, сабий-
лени социал проектированиягъа юй-
ретип башларгъа таукелбиз. Быллай 
иш жыл санлары 55-ден атлагъанла 
эмда жамауат жумушлагъа тири къа-
тышханла бла да бардырылады. Ре-
спубликада «Кюмюш волонтёрство» 
деген регион ара къурар умутлубуз.  
Ала кёп регионлада ачылгъандыла. 
Биз аланы ишлерин грантла берип 
алай бардырабыз», - дегенди ол.

Артём Метелев дагъыда, «Добро-
волец России - 2018» Битеуроссей 
конкурсха жиберилген оналты минг 
проектден 76-сы сайланнганын бил-
дирип, эм игилени санында Къабар-
ты-Малкъардан Зара Кочесокованы 
иши да болгъанын туура этгенди.

КъМР-ни Башчысыны бла Прави-
тельствосуну пресс-службасы. 

КъМР-ни Граждан обществону 
институтлары бла байламлыкъла 
жюрютюу эмда миллетлени иш-
лери жаны бла министерствосу 
РФ-ни  Президентинде Халкъ 
мюлкню бла къырал службаны 
россейли академиясы бла бир-
ге коммерциялы  болмагъан 
организацияланы (НКО-ланы) 
башчыларына экикюнлюк  се-
минар-кенгеш къурагъандыла. 
Аны  кезиуюнде социал жаны бла 
ишлеген биригиулеге бюджетден 
халкъгъа жумушла тамамлаугъа 
бёлюннген ахчадан юлюш этиуню  
амаллары   сюзюлгендиле.

Тюбешиуню ача, министр Анзор 
Курашинов академиядан келген 
специалистлеге юйретиу ишни  
дайым да къурап, жерлешле-
рибизге тутхан жумушларында 
тутхучлулукъ этгенлери  ючюн 
ыразылыгъын билдиргенди. 
«Мынга ушаш жыйылыулары-
быздан биринде  да айтхан эдим 
субъектлеге бла муниципал къу-
ралыулагъа тийишли програм-
маланы жашауда бардырыргъа 
бюджетден бёлюннген ахчаны 
он проценти окъуна НКО-лагъа  

берилсе, ол бек игиди, жаланда 
аны ала билирге керекди деп»,- 
дегенди ведомствону башчысы.

Башында сагъынылгъан бий-
ик окъуу юйню  къырал власть 
органланы право бла жалчытыу 
кафедрасыны тамата препода-
ватели Жанна Дорофеева къы-
рал  коммерциялы болмагъан 
организациялагъа кеслерине 
ахча мадарыргъа,  халкъны со-
циал жумушла бла башхаладан 
тынгылы жалчытыу бла конкурен-
ция халда  ишлерге онг бергенин 
айтханды.   2013 жылда тийишли 
федерал закон къабыл этилгенин 
эмда анда бу жаны бла ишлени 
тизмеси болгъанын эсгертгенди.

Семинар-кенгешде коммерци-
ялы болмагъан организацияланы 
юслеринден закон да сюзюлген-
ди. Нек  дегенде анга тюзетиуле 
кийирилгендиле эмда ала 2017 
жылда кючлерине киргендиле. 

Андан сора да, НКО-лагъа  
бюджетден ахча бёлюуню юсюн-
ден законопроектге, контракт 
амалны юсюнден  федерал 
законнга да къаралгъанды. Ол 
бюгюнден окъуна контракт этерге 

эмда  бюджет ахчаны  хайырла-
ныргъа  онг береди. Рекламаны 
жарашдырыргъа эмда жаяргъа 
эркин болгъан социал органи-
зацияланы келечилерине да ол  
ишни правогъа бузукълукъ этмей 
къурауну амалларыны юсюнден 
айтылгъанды.

Россейли академияны  эко-
номика эмда монополиялагъа 
къажау ишни игилендириу жаны 
бла кафедрасыны доценти, эко-
номика илмуланы кандидаты 
Наталья Лазарева конкуренци-
ягъа  чыдамлы болур ючюн не 
этерге керек боллугъуна юй-
ретгенди. Къырал муниципал 
управленияны кафедрасыны 

таматасы, доцент, политика ил-
муланы кандидаты Екатерина 
Агеева къыралныкъы болмагъ-
ан, алай социал жумушланы 
тамамлагъан организацияланы 
ишлерине этилген себепликни 
кючлендириу жаны бла къаллай 
мадарла этилгенлерини юсюнден 
билдиргенди. Къырал жумушла 
эмда менеджмент кафедраны 
тамата преподаватели Юлия Пе-
трова  НКО-ла бюджет ахчадан 
юлюшлю болур ючюн  къаллай  
проектле жарашдырыргъа керек 
болгъанын   ангылатханды.

   
 ХОЛАЛАНЫ Марзият.

Суратны автор алгъанды.

1893 жылда «Природа и охота» журнал-
да С.Ф.Давидовични «Кавказ таулада» 
деген жолоучу эсгериулери басмаланнган 
эдиле. Бюгюн аланы бир кесеги бла сизни 
шагъырей этерге сюебиз.

Аны суратлау дуниясы уллу, таза 
сюймекликни,  жандауурлукъ-

ну, халаллыкъны – адамлыкъны 
философия теренлигин ачыкъла-
угъа аталады. Ол ёмюрлюк зат-
лагъа таяннган жазыучу, къырал, 
миллет бла чекленмей, дуния 
кенгин жарытханды. 

Биринчи атламларындан окъуна 
Чингизни жазгъаны («Жамиля», 
«Боран полустанок» эм башхала) 
окъуучуну жюрегинде энчи жер ал-
гъандыла.  Алада  бир уллу магъ-
ана барды – фахмуну айнытхан 
адамлыкъмы огъесе адамлыкъны 
айнытхан фахмуму? Насыплы кюн 
туугъан эди къыргъыз жазыучу. 

Мени тёлюме аны аты «Жами-
ля», «Сау къал, Гюльсары», 

«Биринчи устаз», «Къызыл  жау-
лукъчукъ къысхан акътерекчигим» 
деген повестьлери, талай аламат 
хапары бла белгилиди. Биринчи 
сагъынылгъан чыгъармада сёз 
уруш замандан башланады. Аны 
эри Садык урушдады. Будай сууур-
гъан жерде ол фронтдан жаралы 
болуп къайтхан Данияргъа тюбей-
ди. Жангы сюймеклик жаратыла-
ды. Аланы ангылагъан жаланда 
Джамиляны къайыныды. 

«Биринчи устаз» атлы повестьде 
уа Айтматов ол заманны адамын 
– керти коммунистни, Куркуреу 
ауулгъа ишлерге келген Дюйшен 
Таштанбековну сыфатын къурай-
ды. Ол сабийлени юйретирге уллу 
къыйын салады – окъурукъ жер-
лерин хазырлап,  кёпюр болмагъ-
аны себепли сууукъ суудан кеси 
аркъасында ётдюреди. Миллет 
халкълагъа къара таныугъа жол 
къыйын болгъанды. 

«Акъ кемеси» уа жангыз жаш-
чыкъны юсюнденди. Ол ап-

пасы бла жашайды, атасы Иссык-
Кульда тенгизчи болгъанын, анасы 
уа узакъ кетгенин биледи. Ол, 
аппасыны биноклин алып,  бийик 
жерге чыгъып, кёлге къараргъа 
бек сюйюучюдю. Ингир алагъа 
анда акъ кеме кёрюнеди. Жаш-
чыкъ, ары тюшюп, атасына тюбеп, 
анга кесини, аппасыны юсюнден 
да хапар айтыргъа сюеди. Ата-
сы-анасы саулукъда ёксюзлюк 
сынагъан сабийни сагъышлары 
мудахдыла. 

Сюйюп окъуйбуз бу сейирлик 
жерни, адамыны, суууну,  табийгъ-
атыны, къудуретини юслеринден. 
Чингизни чыгъармаларыны жигит-
лери, халкъыбызгъа къыйын кюн  
таянчакъ болгъан къыргъызлыла, 
тау этегинде, малкъар элледе, 
таулу от жагъалада Манасны 
айтдырадыла, ата-аналарыбыз 
айтыучу адамлыкъгъа, халаллыкъ-
гъа, жандауурлукъгъа, жангыдан 
тюбетедиле. 

Бизни, анда туугъан тёлюню, ол 
атала жери болмаса да,  къыргъыз 
миллетни кесибизге жууукъ этип, 

аны юсюнден кёп билирге сюйюп, 
излеп турабыз. Аны бла бирге, 
жашаудача, анда да бардыла 
къатылыкъ, къыйынлыкъ, артыкъ-
лыкъ да. Аласыз, адам къайдан 
ангыларыкъды жер юсюнде дуния 
тутуругъу – сюймеклик - барды 
деп, ол хорларыкъды деп да? 

Совет жазыучугъа, Компартия-
ны, Ленинни юсюнден болмай, 

насып излеген къыргъызлы къыз 
Жамиляны, Сейитни, Даниярны, 
Гюльсары деген къарт атны, тенгиз 
жагъасында чабып баргъан къо-
лан итни юсюнден жазгъан тёре 
тюйюл эди. Аны бузгъан Чингиз 
Айтматов анга дау айтханладан 
къайда терен ангылай эди жаны 
барны къууанчлы, жаралы да, 
насыплы, тынчлыкъсыз да, къа-

натлы, мудах да бола келгенин. 
Заманны саясат политикасы из-
легенча жазып,  аны окъуучугъа 
берген – адамны ётюрюк кюзгюге 
къаратханча эди. Ол а ол кёзбау-
лукъдан кенгдеди. 

Баш иеси тургъанлай, башханы 
сюйген тиширыуну сыфаты къыр-
гъыз адабиятда, башха миллет 
адабиятлада да суратланыргъа 
тийишли тюйюлдю дегенле бол-
дула. Алай аты дуниягъа белгили 
Луи Арагон, башхала да, жаш 
жазыучуну фахмусуна сейир 
этип, махтау сёзле бла таукеллик 
бергендиле. 

Чингиз Айтматовну «Плаха» 
романы 1987 жылда чыкъгъанды. 
Ол къуралыууна кёре уллу тра-
гедиялы эпопеяды. Юч кесекли, 
кёп сюжетли. Бёлюмлени энчи 
алсакъ, ала хар бири да кеси ал-
ларына келирге базыннган чыгъ-
армаладыла. Аланы бир этип, бир 
сюжет ызгъа тизген – романны 
жигитлеридиле. 

Эки дуния. Бир жанындан – 
Авдий Каллистратов, Бостон, 

Гулюмкан, Арзыгуль, Эрназар, 
сора бёрю юйюр – Акъбара бла 
Ташчайнар. Бирси жанындан – 
кендирчи Гришан бла аны нёгер-
лери, эт бла къырал планны тол-
турур ючюн, бууланы къырыргъа 
оноу этген къуллукъчула, ол ишни 
тамамларгъа келген Обер-Канда-
лов, Мимаш, Узюкбай, башхала 
да, харам ишле бла жашагъан 
Базарбай, сора… Иисусну къачха 
кердирген Понтий Пилат. Аланы 
араларында – ажашханла. Ба-
шында уа – Аллах – дунияны бек 
уллу сюдю. 

Тюрк миллетледе бёрюню сы-
фаты энчи оюмла туудурады: 
ала адамлагъа ушайдыла, игини, 
аманны айырадыла. Акъыллы 
Акъбара, ана бёрю, романда таза 
сюймекликни, аналыкъны, тюз-
люкню жакъчысыды. Балаларыны 
атасы жигит, къарыулу Ташчайнар 

Акъбараны акъылына бойсунады. 
Ала бирге къорууларгъа талпынн-
ган сюймеклик, бирлик, бала тат-
лылыгъы адам улу да багъалагъан 
затладыла. Сабий сакълагъан 
ананы бла кючюк сакълагъан ана 
бёрюню бирге ушатхан тасха – ол 
аланы экисини да ичлеринде жан-
гы жашау жаратылгъаныды. Ол 
себепден ала экиси да бир жолну 
– анга элтген жолну барадыла, жа-
рыкъ, мудах кюнлеринде да анга 
табынадыла. Жашау а сынауду. 
Баласын тас этген Гулюмканны 
бла кючюклеринден айырылгъан 
Акъбараны жиляулары бирге 
ушайдыла. 

«Къарачы манга, бёрюлени 
Аллахы – Бёрю-ана, мен, 

Акъбара, бу сууукъ таулада насып-
сыз да, жангыз да болуп айланама. 
О, къалай къыйынды манга! Кёре-
мисе, мени ичим къалай кюйюп 
баргъанын, эмчеклерим сютден 
толуп, аланы кимге салыргъа 
билмей тургъанымы, балаларымы 
тас этип? О, ала къайда болурла, 
алагъа не болгъан болур? 

Бёрю-ана, бери тюш да, мени 
къатыма кел. Биз бирге улуюкъ, 
сарнайыкъ. Бёрю Аллахы, бери 
тюш да, мен сени кесим туугъан 
жерге, тюзге, элтейим. Анда бё-
рюлеге жер къалмагъанды.  Бери, 
бу таш таулагъа, тюш. Мында да 
жокъду бизге жер… 

Бери тюшмей эсенг а, Бёрю-
ана, мени, кёк бёрюню, Акъбара 
ананы, кесинге ал. Мен да сени 
биргенге айда жашарма да, жерге 
жарсып, жиляй турурма...» – дейди 
Акъбара, айгъа къарап. Тюз аныча 
жиляйды Гулюмкан да. 

Романны баш жигити Авдий 
Каллистратовча адамла аз-

дыла. Ала, жарсыугъа, кеслерини 
кюрешлеринде жангызла болу-
учудула. Алай жангыз къайдан 
болсун, аны биргесине Аллах 
айланады сора?! Ол, дин семина-
рияда окъуй тургъанлай, кертини 
бла Жаратханны дуниясын бир 
бирине келишдиралмай, аланы 
ушатыргъа сюйюп жашайды. 

Ол, газетни корреспонденти, ХХ 
эм ХХI ёмюрлени бек ачы уулары 
– наркотиклени къалай жайыл-
гъанларын билир ючюн, кендир 
жыяргъа баргъанлагъа тагъылып, 
Москвадан Орта Азиягъа келеди. 
Анда сюймеклигин да, ахыратын 
да табар ючюн, Иисус Христосча, 
къачха керилир ючюн… 

Авдийни оюмлары, ниети, сёзле-
ри да башхаладан айырмалыды. 
Бютюнда ол тюбеген адамла бла 
тенглешдиргенде. Уллу хайыр кел-
тирирге боллукъ кендирни желге 
тёгюп къойгъаны, жангыз кеси 
кенг тюзде харам адамладан бу-
уланы къорууларгъа кюрешгени, 

Аллахны барлыгъын, иги ишлени 
сууаплылыкъларын кимге да ан-
гылатыргъа итиннгени – была бары 
да Авдий бош жер адамы угъай, 
Жаратханны адамы болгъанын 
кёргюзтедиле. Автор аны къада-
рын Иисус Христосну къадарына 
ушатханы да ол себепден болур.

Терен философия магъаналы 
ушакъла этедиле ол кендир 

жыяргъа келген адамла. Ала акъ-
ылсыз тюйюлдюле – терс сайлау 
этгендиле. Сейирди адамны акъ-
ылы, эси – дунияны жокъ этген 
атом бомбаны да ол ишлейди, 
гюлню да ол ёсдюреди. Авдий 
кендирчилеге, бууланы къыр-
гъанлагъа, иги, аман адамлагъа 
да Аллахны сёзюн элтеди. Ала уа 
анга: «Аллах жокъду!» – де! Бар 
эсе, санга нек болушмайды?!» 
– дейдиле. Авдий, алай айтмаз 
ючюн, къачха керилгенни къый-
ынлыгъын сайлайды.

«… Таулада сууукъ кече:
– Тон не, – деди Элизар, – ал-

гъын заманлада дууа-тилек да 
къоруй эди. Аты да алай эди – ау-
ушдан ётдюрген дууа деп…«О, су-
уукъ кёкню иеси, кёк Тейри, бизни 
ауушдан аугъан жолубузну жуму-
шакъ эт. Бу боранда маллары-
бызны къырыргъа сюе эсенг, ала-
ны орунларына кёкде къаргъаны 
ал. Сабийлерибизни сууукъдан 
юшютюрге сюе эсенг, аланы 
орунларына кёкде кукукланы ал. 
Биз а атларыбызны айылларын 
къаты тартайыкъ да, бугъаланы 
сыртларында артмакъларыбызны 
къаты къысайыкъ да, бетибизни 
санга буруп барайыкъ…» 

Аллахха табыныу баш жерни 
алады романда. Автор кеси 

муслийман болуп тургъанлай, 
христиан диннге алай уллу эс 
бёлгени кёплени сейир этдир-
генди. Болсада муну окъугъан 
Жаратханны бирлигине къайтып 
тюшюнеди. Адамлыкъ шартла, 
аланы жакълагъан кючле къайда 
да бирчадыла.  Алагъа къажау 
болгъан затла да, айхай, ала бла 
бирге жюрюйдюле жер юсюнде.

Окъладан бугъаргъа кеслерине 
ышыкъ тапмай, чапхандан къы-
зып, тюзню толтуруп жатхан буу-
ла, алагъа келген къыйынлыкъны 
кётюралмай, ачый  тургъан Жер, 
анга тюбеген адамланы жанла-
рын тазаларгъа итинип, кесин 
къачха кердирген Авдий, анга 
къарап, аны къарыусузлугъуна, 
кеси да аныча насыпсыз болгъа-
нына жарсый, улуй тургъан Бёрю 
– была бары да уллу жазыучуну 
къаламын къанатхан терсликле-
диле. Аланы юслеринден айтыр 
ючюн а чынтты фахму керекди. 

МУСУКАЛАНЫ Сакинат.
СУРАТДА (башында): Къулий-

ланы Къайсынны юбилейин бел-
гилеген кюнле (1977 ж.). Солдан 
онгнга: Къулийланы Къайсын, 
Чабдарланы Борис, Кучукланы 
Магомет, Зумакъулланы Танзиля, 
Эфендиланы Салих, Чингиз Айт-
матов, Сергей Михалков.

ЧИНГИЗНИ КИШИ 
ЖЕТАЛМАЗЛЫКЪ БИЙИКЛИГИ

Къышда тиширыугъа 
ариулугъун сакълагъан 
къыйыныракъды, болса-
да бардыла аллай амал-
ла. Аланы косметолог 
Х УБОЛЛАНЫ Ма дина 
юйретеди.  

- Орамдан сууукъсурап 
келсенг, исси суугъа кир-
лигинг келеди. Алай этер-
ге ахырысы бла да жа-
рамайды. Ол саулукъгъа 
осалды. Андан сора да, 
жууунсанг, мылылыкъны 
сакълагъан тери жауунг 
кетеди, этинг къургъакъ-
сып, габулу болады. 

А лайсыз да къышда 
сууукъ хауадан бла жел-
ден адамны териси мы-
лылыкъны кереклисича 
сакълаялмайды. Аны се-
бепли жылыныр ючюн 
жууунургъа сюе эсегиз, 
мытыл суугъа киригиз. 
Аны зараны боллукъ тюй-
юлдю. Ызы бла уа жылы 
азыкъ ашап, исси чай 
ичсегиз, къалтырагъа-

ныгъыз кетерикди.  
Адамны бети къыш суу-

укълагъа тёзюмлю болур 
ючюн, жылны бу кезиуюн-
де аны исси эм сууукъ суу 
бла кезиу-кезиу жууаргъа 
керекди. Башыгъызны 
энишге этип, ууучугъузгъа 
суу алып, аны бетигизге 
къарыуугъуз бла силкип 
чачыгъыз: алгъа бир 4-5 
кере исси сууну, артда 
уа 6-7 кере сууукъ сууну. 
Теригиз анга юйренсе, су-
уукъгъа иги чыдарыкъды.

Сууукъ хауагъа тёзюм-
сюз эсегиз, алгъа жан 
жаулукъну исси сууда жи-
битип, сыгъып, бетигизде 
2-3 минут тутугъуз, андан 
сора уа бузну чёргеп сы-
лагъыз. Аны бир 4-5 кере 
къайтарыгъыз.

К ъ ы ш д а  с у у у к ъ д а н 
къолларыгъыз къызарып, 
кюйдюрген этгенча ачыта 
эселе, териси жарылып, 
аурутханы баямды. Аны 
жумушатып, ачыгъанын 

сел этер ючюн, бурунн-
гулула чёплеу неда сары 
жауну хайырланып бол-
гъандыла. Бусагъатда уа 
тюрлю-тюрлю кырдык 
ийис этген кремле жараш-
дырадыла. 

 Къышда уа аланы къай-
сыларын сайларгъа ке-
рекди? Кесине къайгъыр-
гъан тиширыуну жанында 
къасмакъ (облепиха) неда 
кокос жау къошагъы бла 
кремле болургъа керек-
диле. Ахыргъыдан этил-
генни жакъсанг, ол иги 
жутулады, терини жуму-
шатады. Кеси да жууулуп 
кетмейди, къол къаплагъа 
жагъылмайды, кёпге дери 
сакъланады. Къасмакъ 
жау къошулуп хазырланн-
ган кремде уа витаминле 
кёп болгъанлары ючюн, 
ол къолларыгъызны ууакъ 
жарачыкъларын терк окъ-
уна сау этерикди.  

БАЙСЫЛАНЫ 
Марзият.

Ахыры. Аллы 1-чи бетдеди.

Социал бирикмелени  
къайгъыларын кёре

«Хар таулу биледи къалайда тохтаса да, 
анга къонакъбайлыкъ этиллигин, къайсы юйге 
кирсе да, жатар жер, аш да табыллыгъын»

Косметолог юйретеди

Семинар

…Нальчикден Дых та-
уну бла Коштан тауну 
Ма лкъар эм Бызынгы 
жамауатлары  орналгъан 
этеклерине тебирей, мен 
жол нёгер эмда атла из-
лер къайгъыгъа кириш-
генме. Ол а мен суннган-
ча тынч иш болмагъанды. 
Атланы тапхан къыйын 
тюйюл эди. Хакъларын 
да кёп сурамагъандыла 
– бир суткагъа 1,5 сом. 
Атла уа атламыдыла! Та-
улагъа юйреннген бир 
тауушлукъла!  Кесиме 
нёгер да тынч табаргъа 
боллукъ эдим. Мында 
жол кёргюзтмезлик бир 
таулу жокъду. Алай, не 
медет, орусча бири да 
сёлешмейди.

Кертиди, бу жерли тау 
училищеде окъугъанла 
биледиле орус тилни, 
алай аллайла бек аздыла. 
Кеслери да бирер къул-
лукъгъа киргендиле: не 
тилманчла, не милиция-
чыла, неда полициячыла 
болуп.

Иги кесек заманны из-
леп къыйна лсакъ да, 
округну таматасы под-
полковник Вырубовну бо-
лушлугъу бла таулу жаш-
ны табабыз.  Манга жол 
кёргюзтюрге чыкъгъан  
Шакъманланы Аслам-
бек эди. Ол училищеде 
окъугъанды, орусча, ар-
тыкъ аламат болмаса 
да, биледи. Тау бийле-
ден  болгъанлыкъгъа,  
кийимлери,сыфаты, жа-
шау болуму бла да бир-
силеден башхалыгъын 
эслемедим. Къыйыны, 
эки аты ючюн да кёп хакъ 
излемеди – бир кюннге 
беш сом. Мында ол ахча 
бек кёпге саналады, нек 
дегенде таулада атланы 
ашларына артыкъ уллу 
къоранч этилмейди.

Жыйырма тогъузунчу 
июньда, танг атханлай, 
Шакъман улу эки кючлю 
тау ат бла мени босагъ-
ама келип тохтады.  Ала 
ючюн ол муну аллында 
кюн иги кесек жол къы-
дыргъанды. Нальчикде 
къабарты атланы къал-
лайын сюйсенг да таба-
рыкъса, алай ала ёзен 
жерлеге жараулуладыла . 
Айланч-къыланч тау  жол-
лада   жюрюялмайдыла: 
базынып атлаялмайдыла, 
тау атлача чыдамлы тюй-
юлдюле кеслери да...

Мени жол нёгерим къуп-
па-къурлай чыкъгъанды 
– не аш къыстырыкъ, не 
ахча алмай.  Ала керек да 
тюйюлдюле: хар таулу да 
биледи: къалайда тохтаса 
да, анга къонакъбайлыкъ 
этиллигин, къайсы юйге 
кирсе да,  жатар жер, 
ашаргъа аш да табыл-
лыгъын. Кеси да къолун-
да болгъан ырысхыдан 

юлюш этерге хазырды. 
Къонакъны мында асыры 
сыйлы кёргенден, аны ач-
лай къоймаз ючюн абери 
урлагъан окъуна айыпха 
саналмайды…

…Юйлери  артыкъ къо-
лайлы тюйюлдюле, алай 
аланы иелерини жарыкъ-
лыкълары аны унутдуруп 
къояды. Сиз не гитче гы-
тыгъа да киригиз, тюз да 
юйюгюздеча, не сюйсегиз 
аны этерге эркинсиз. Къа-
лайда да сизге жарыкъ 
тюберле, бек алгъа гоппан 
бла айран узатырла. Мен 
суусапны аныча къандыр-
гъан, аллай татыулу зат 
кёрмегенме. Ызы бла теп-
сини кийирип, къой этни 
кёп тюрлюсюн салырла: 
къуурулгъанын, биширил-
генин, бек ахырында уа 
шорпасын.

Бичакъ, чанчхы деген 
жокъду. Ётмекни орунуна 
- татыусуз тыммылла неда 
нартюх  ундан къатдырма-
ла. Кеф этдириучю ичгиле 
салынмайдыла. Чай бла 
бал туз да хар кимде да 
болуп къалмайдыла….

… Тау элле гитчеледиле, 
тардыла,  бизде он юй ал-
гъан жерде бир жюз гыты 
орналыпды. Бахчалары уа 
андан да гитче. Хар бирине 
бир да болмагъанча  уллу 
къыйын салыргъа тюшеди! 
Мирзеу ёсдюрюрча жерле-
ри жокъну орунундадыла. 
Бир гитче бахчачыкъ къу-
рар ючюн, аны топурагъын 
ташладан ариуларгъа, ала 
бла  тёгерегин бегитирге;  
топуракъ ташып, тау эте-
кледе тырхыкла къурар-
гъа, алагъа суу тартыргъа, 
мешхут ташыргъа тюше-
ди. Андан сора уа къара 
будайны неда зынтхыны 
урлукъларын себедиле.  
Табийгъатдан  ол кеси 
берирге унамагъанны зор 
бла  алыр ючюн къазауат 
этгенлей турургъа керек-
ди.

Таулу кесини жерин бек 
багъалайды, андан бир 
уллу хайыр а лама деп 
угъай, ата журтун чексиз 
сюйгени ючюн. Жери анга 
артыкъ чомарт тюйюл эсе 
да, аны андан айыргъан 
къыйынды. Таулула бирде 
ишлерге башха жерлеге 
да барадыла, алай журт-
ларындан  артларын юзюп 
кетген адетлери жокъду… 
Ауур акъыллылыкъ, хар 
неде да мардалыкъ – ма 
ол ышанла аланы асла-
мысына быллай къыйын 
болумлада да къолайлы 
жашау этерге болушады-
ла.

Мал тутмагъан, бир-эки 
аты, бек аздан он къою  
болмагъан хазна жокъду. 
Аланы араларында факъ-
ыраланы да бир да кёрмез-
се. Алай быкъы байла да 
аздыла. Къой эт хар юйде 

да табылады. Жолланы 
кеси ахчаларына ишлей-
диле, тапландырадыла. 
Ырысхыларындан жар-
лылагъа юлюш этмей да 
къоймайдыла. Сёз ючюн, 
быйыл ачлыкъ сынагъан-
лагъа деп бирер минг сом 
бергендиле.

…Биз элни бек башы-
на, тау бийледен бири 
жашагъан жерге, кётю-
рюлюрге керекбиз. Анга 
письмо келтиргенбиз. Тур-
гъан жерине жууукъла-
шабыз. Юйю башхаладан 
уллуду дерча тюйюлдю. 
Аны баш жанында къала 
сюеледи – ол эртте душ-
манладан къорууланыр 
муратда ишленнгенди, 
энди уа ариулукъгъа деп  
турады…

…Арбазгъа ариу таулу 
жаш чыгъып, къолун бёр-
кюне тийирип, аллыбыз-
да баш урады. Ол бизни 
бла таза орус тилде са-
ламлашханында, сейирге  
къалама, къууаннган да 
этеме.

- Кимсе, орусча алай 
уста къайдан билгенсе?-
деп сорама.

Ол а Петербургда пат-
чахны къалауурларын-
дан бири болуп тургъан 
кёреме. Энди журтуна 
милицияны прапорщиги 
чын бла жибергендиле. 
Жаш Петербургда   за-
уукълу кюнлерин сюйюп 
эсгергенди, элде жашау 
эригиулю болгъанына та-
рыкъгъанды.

К ъ о н а к ъ б а й л а р ы м ы 
къоншуларында той бара 
эди да, прапорщик мени 
жаш тёлюню тепсегенине 
къараргъа чакъырады. 
Мен ыразы болуп бара-
ма. Къоншу юйде бир 
тар,къарангы отоуда той 
барады. Келин бла киеу 
кёрюнмейдиле. Адетде 
болгъаныча, ала халкъгъа  
ачыкъ болургъа керек 
тюйюлдюле.  Тышында 
да адам кёп, терезеден, 
эшикледен да къарап кю-
решедиле. Ичине кирирге 
чыртда амал жокъду.

Мени къонакъбайым, 
юйню иелерин чакъырып, 
тойну тышында барды-
рып, къонакъны ыразы 
этсегиз а деп тилегенди.  
Аны айтханын олсагъат 
толтургъандыла. Мен да, 
бу жерли жашланы бла 
къызланы ариу тепсеген-
лерине къарап, зауукъ-
лукъ алдым. Биринчилени 
юслеринде  чепкенлери, 
башларында ёре тери 
бёрклери, экинчилерини 
- дарий шалпарларын-
дан тышындан кенг эмда 
узун женгли къапталлары.  
Чач эшмелери  энишге 
ийилип, башларында да 
бёркчюкле.

Жашла къызладан ари-
удула,  санларын къымыл-
датханлары сайын, субай-
лыкълары, кишиликлери, 
гиртчиликлери сезилип 
турады…

 Басмагъа ТЕКУЛАНЫ 
Хауа хазырлагъанды.

Солдан онгнга: Ильгиз, Роза, Лю-
ция, Чингиз Айтматов.

АТТАЛАНЫ ЖАМАЛ

Юйретиу

Нальчикде «Универсальный» 
спорт комплексде тхэквондону 
ВТФ тюрлюсюнден «Минги тауну 
кубогу» деген ат бла битеукъ-
ырал эришиу къуралгъанды. 
Анга Россейни 18 регионундан, 

Къазахстандан бла Армениядан 
50 команда, 800 спортчу къа-
тышхандыла. Бу турнирде хор-
лагъанлагъа «Спортну устасы» 
деген ат бериледи. Ол кеси да 
Россейни Спорт министерство-

суну календарь планына киреди. 
Эки кюнню ичинде бизни 

спортчула 38 майдал къытып, 
битеукоманда зачётда биринчи 
жерге чыкъгъандыла. Дагъы-
станны командасы – экинчи, 

Шимал Осетия-Аланияныкъы 
уа ючюнчю болгъандыла. Кес-
лерини ауурлукъ къауумларын-
да алтын майдалланы Мадина 
Сатушиева, Алим Калов, Бай-
туугъанланы Тимур, Ахметланы 

Дамир, Адина Хавпачева, Да-
мир Гусейнов, Тимур Тхамоков 
эм башхала къытхандыла. 

«Кюмюшлени» Ахметланы 
Нурмухамед, Беккиланы Имран, 
Созайланы Артур, Тимур Ды-

шеков алгъандыла. Ахметланы 
Борис, Азамат Купшинов, Хусейн 
Мейриев, Тимур Агов, Анзор 
Болиев эм талай башха спортчу 
ючюнчюле болгъандыла.

Беларусьда тхэквон-
додан дунияны бешинчи 
кубогу бардырылгъанды. 
Анга онбир къыралдан 
950 спортчу къатышхан-
ды. Аланы араларында 
сабийле, жаш тёлю, аба-
данла да болгъандыла.   

Минскде кесин Къабар-
ты-Малкъардан Теммола-
ны Айдан да сынагъанды, 
ол «масоги» бёлюмде 
50 килограмм ауурлукъ 
къауумда  сермешгенди. 
Хорлай келип, жерле-
шибиз, жарым финалда 
Къазахстандан София 
Никитинагъа къытдырып, 
доммакъ майдал алгъан-
ды. Аны тренерле Юрий 
Кан бла Ри Кьен Иль юй-
ретедиле. 

КУЛЬЧАЛАНЫ 
Зульфия.

Москвада Иван Ярыгин атлы 
мекямда тутушууну миллет 
тюрлюлеринден XIII фестиваль 
болгъанды. Аны Москваны Пра-
вительствосуну миллет политика 
эм регионла аралы байлам-
лыкъла жаны бла департаменти 
къурагъанды. 

Эришиуге Къашхатаудан бел 
бауладан тутуп тутушуудан спор-
тну халкъла аралы устасы Мокъ-
аланы Муса да къатышханды. 
Ол, 80 килограмм ауурлукъ 
къауумда битеу тюбешиулерин 
да хорлам бла бошап, алтын 
майдал алгъанды. Аны тренер 
Гажонланы Юрий юйретеди, 
деп билдиредиле Черек районну 
пресс-службасындан.

Кертичилик

Созайланы Белла  Нальчикде  
КъМР-ни  Культура фондуну 
кинопрокатында ишлегенли  
къыркъ жылдан атлагъанды. 
Ары къызчыкълай келген эди, 
ол заманда анга фонотеканы 
буюрадыла. Ол терк окъуна 
жумушну къолгъа алып, бек 
биринчи тизгинни жыяды, про-
катда болгъан фильмлени 
барын да энчи жерлеге, тап 
жарашдырып салады. 

Аны хайырындан  бюгюнлюк-
де он минген артыкъ фильм 
тюз да жангы заманларындача  
сакъланыпдыла. Былайда бу 
шартны чертирге сюеме: биз-

ни республикадача кинофонд 
бюгюнлюкде Шимал Кавказны 
республикаларыны  биринде да 
жокъду.

- Андан къайсы фильмни да  
алып, къарап башларгъа бол-
лукъду. Жаланда, жарсыугъа, 
алгъынча аппаратла жокъдула, 
кинола уа ленталада жазылып-
дыла. Бусагъатда  прокатны 
оноучулары  аланы  битеуюн  
болмаса да, бир кесегин элек-
трон амаллагъа кёчюрюуню 
къайгъысын эте турадыла. Ары 
дери уа плёнка къуруп къалмаз 
ючюн, ала энчи хауа болумла-
да, энчи  жерледе сакъланады-

ла.  Суратлау фильмледен сора 
да, документлиле,хроникалыла, 
билим бериу бла байламлыла 

да кёпдюле,- дейди Белла.
Созайланы къыз, алгъын 

жылладача, ленталагъа дайым 
къарагъанлай турады, керекли 
жерлерин жангыртады, юзюл-
генлерин бирге жалгъайды, 
къайры къайсы фильмни жи-
берирге кереклисини планын 
жарашдырады. Реклама да 
аны боюнундады. Битеу ол 
жумушланы Белла Хаджиму-
ратовна тынгылы тамамларгъа 
кюрешеди.

ДАЛХАТЛАНЫ Марзият. 
Сурат авторнуду.

Сайлагъан жумушуна кесин толу жоралап

Акъ-Суугъа баргъан жолну  
онг жанында, Волчьи ворота 
деген жерде  орналгъан интер-
нат (тюз аты санаторно-лесная 
школа) ачылгъанлы жетмиш жыл 
толгъанды. Мен  ары кёп  кере 
баргъанма, анда къуралгъан тю-
бешиулени, байрамланы, жангы-
лыкъланы юслеринден жаза тур-
гъанма. Хар баргъанымдан бир 
тюрлениу кёрмей къалмагъанма. 

Ма бу жол да арбазгъа кирге-
нимде, ол бютюн айбатланнганын 
кёргенме. Къыш болгъанына да 
къарамай, гюлле чагъып турады-
ла.  Жомакъланы жигитлерини  
агъач эмда таш суратлары кёзге 
урунадыла. Сабийле ойнап ары-

сала, олтуруп солурча жерле да 
бардыла.

Бу учреждениягъа  педагогика 
илмуланы кандидаты Жаппуланы 
Лариса Хабасовна башчылыкъ 
этеди.  Анда 163 къызчыкъ бла 
жашчыкъ  биринчи классдан 
башлап алтынчыгъа  дери РФ-ни 
билим бериу  программасына  
кёре окъуйдула. 

Аланы араларында хунерлиле 
кёпдюле. Жаланда аланы  кёре, 
ачыкълай билирге керекди. Мын-
да ишлеген педагогланы уа анга 
билимлери, усталыкълары, сы-
наулары да жетеди. Аланы арала-
рында бийик эмда энчи профес-
сионал  билими болмагъан  бири 
да жокъду. Ма аланы хайырындан  
школчула Нальчикде, республика-

да бардырылгъан тюрлю-тюрлю 
конкурслагъа къатышып, биринчи 
жерлеге чыгъып къайтадыла. 
Аланы хунерликлерин ачыкъ-
ларгъа бла айнытыргъа дагъыда 
«Уста къоллула», «Литература 
къонакъ юй», спорт, хор, тепсеу 
кружокла да себеплик этедиле.

Врачла да бирча жууаплыла-
дыла. Сабийлени саулукъларына 
дайым да кёз-къулакъ болгъанлай 
турадыла. Ыйыкъны ичинде школ-
да кюн сайын балала беш кере 

ауузланадыла. Алагъа этилген 
аш-сууну биринчи болуп директор 
неда аны орунбасарлары татып 
кёредиле.

Коридорлада, сабийле къол-бет 
жуугъан жерледе да  тазады,  ото-
улада да бир  артыкъ зат кёрлюк 
тюйюлсе. Ундурукъланы юслерин-
де саргъылдым, кёксюл жабыула 
ариу жыйылыпдыла. Окъуудан, 
оюндан бош заманларында ин-
тернатчыла  телевизоргъа къарар-
гъа да боллукъдула. 

- Бизде бир бирни ангылагъан, 
боюнларына алгъан жумушларын 
тынгылы толтургъан адамла иш-
лейдиле. Аланы бир-бирлери са-
бийлени окъутууда эмда юйретиу-
де отуз эмда андан да кёп жылны 
ишлейдиле. Шауаланы Ауалият,  

Елена Дзамихова, Юлия Ногмова, 
врачла  Ирина Латошникова, Га-
лина Петрова, аш этиучюле Киш-
тикланы Аэлита бла Валентина 
Сокурова, музыкадан устаз Елена 
Смирнова,  физкультурагъа юй-
ретген Теммоланы Зулкъарней, 
кружокланы башчылары Тёппе-
ланы Хали,  Татьяна Денисенко, 
Татьяна Зинченко, Татьяна  Дила-
нова, Милана Петхичева жаланда 
махтаугъа тийишлидиле,-дейди    
Лариса Хабасовна.

Мен къызчыгъын кёре келген 
бир тиширыу бла да ушакъ эт-
генме. «Ыннабызны ёпкелери 
ауругъандыла да, къызыбызны 
бери андан келтирген эдик. Биз 
узакъ элден келгенбиз. Кертисин 
айтсам, алгъа Милана орус тилни 
хазна билмей эди, анга къыйын 
эди мында. Къалай болур деп  
жарсып тургъанма. 

Энди экинчи классдады, беш-
леге окъуйду. Жарсыугъа,  алты 
классдан сора жокъду ансы, 
мектепни бошагъынчы турса да 
ыразы эдим. Хар  байрым кюн 
ингирликде  алып кетебиз. Эки 
кюнню кючден чыдайды, артха  
къайтыргъа бек ашыгъады»,-
дейди ол.  Башхала да алай ай-
тырыкъларына бир ишеклигим 
жокъду.     

ХОЛАЛАНЫ Марзият.
Суратланы автор алгъанды.

  «КъМР-Медиа» ГКУ-ну, КъМР-ни Журналистлерини союузуну,  «Заман», «Кабардино-Балкарская 
правда», «Адыгэ псалъэ», «Горянка»,  «Советская молодежь» республикалы  газетлени, «Литера-
турная Кабардино-Балкария», «Ошхамахо», «Минги-Тау», «Солнышко», «Нур», «Нюр» журналланы 
редакцияларыны, «КБР-инфо»  информация агентствону, «Къабарты-Малкъар» ВТК-ны , «Эль-
брус» китап басманы,  «Тетрограф» ООО-ну коллективлери «Заман» газетни бёлюмюню таматасы 
ТРАМЛАНЫ Зухурагъа аны къарындашы МОКЪАЛАНЫ Хабибуллахны жашы Назир ёлгенине 
уллу  бушуу этгенлерин билдиредиле эмда  къайгъы сёзле бередиле.

Май районну прокуратурасы 
«Коммунальник» обществода 
тинтиуле бардыргъандан сора 
анда урунуу законла сакълан-
магъанлары тохташдырыл-
гъанды. Анга  КъМР-де Урунуу 
жаны бла къырал инспекцияны 
келечилери да къатышхандыла. 

Ачыкъланнганыча, предпри-
ятияда август-сентябрь кезиуде 
23 ишчиге айлыкълары тёлен-
мей, 795,8 минг сом борч жый-
ылгъанды. Аны бла байламлы 
«Коммунальникни» башчысына 
урунуу законлагъа бузукълукъ-
ланы кетериуню юсюнден эсгер-

тиуле этилгендиле. Анга хакъны 
ишчилеге заманында тёлемеге-
ни ючюн РФ-ни Административ 
бузукълукъланы кодексини 5.27-
чи статьясына кёре материалла 
жарашдырылгъандыла. 

Бизни корр.

Спорт                                                 Спорт                                             Спорт

Сабий чыгъармачылыкъны 
«Кюн шахар» академиясын-
да «Мамырлыкъ эм кели-
шиулюк ючюн» деген фо-
рум бардырылгъанды. Аны 
КъМР-ни Жарыкъландырыу, 
илму эм жаш тёлюню ишле-
ри жаны бла министерствосу 
Кёп функциялы жаш тёлю ара 
бла бирге къурагъанды.  Анга 
республиканы хазна къалмай 
битеу районларындан бла 
шахарларындан  жаш адамла 
къатышхандыла.

Аны ача,  сагъынылгъан 
ведомствону бёлюмюню та-
матасы  Саида  Жанимова 
форум терроризмге бла экс-
тремизмге къажау кюрешни 
чеклеринде бардырылгъанын 
эсгертгенди. Ызы бла КъМР-
ни толтуруучу власть органла-
ны экстремизмге къажау ма-
дарларын бирге тийишдириу 
эмда жаш тёлю политиканы 
жашауда бардырыу жаны бла 

министри Залим  Кашироков 
сёлешгенди. Ол къоркъуусуз-
лукъну профилактикасы бла 
байламлы къырал  програм-
ма къалай толтурулгъаныны 
юсюнден  айтханды.

-Къыралыбызда, республи-
кабызда  мамырлыкъ эмда 
келишиулюк болмасала, сёз-
сюз, монглу, тынчлыкълы  
жашау да боллукъ тюйюлдю. 
Алай эсе уа, сиз, ёсюп келген 
тёлю, тамблагъы кюннге ыша-
ныулукъ болурча  этиу сизни 
къолугъуздады. 

Бюгюнлюкдеги ырахат жа-
шау аналарыгъызны бла ата-
ларыгъызны тынчлыкълы 
къартлыкъларына келтирлик-
ди, сизге да келир заманда 
сабийлеригизни къоркъуусуз 
ёсдюрюрге себеплик этерик-
ди. Аны ангылау бек магъана-
лыды,- деп чертгенди ол.

Министр къыралны, ре-
спубликаны да оноучулары 

ырахатлыкъ сакъланыр ючюн  
къолларындан келгенни ая-
магъанларын  чертип айтхан-
ды. «Алай ол азды, аны  ючюн 
барыбыз да бирча сюелирге 
керекбиз. Сиз Интернетде 
жаш адамлагъа этилген тюр-
лю-тюрлю болмачы чакъ-
ырыулагъа ийнанмагъыз, 
ала сизге игиликге этилген 
сунмагъыз.  

Кёпле аманлыкъ  ишге ол 
неге келтирлигин ангыламай 
киришедиле. Интернетде про-
пагандаларын бардыргъанла 
ма сизнича жаш адамлагъа 
бютюн уллу эс бурадыла. Ата-
аналарыгъызны, Ата журтну, 
республикагъызны, элигизни, 
школугъузну, тенглеригизни  
да бир минутха  унутмагъыз, 
дайым да аланы юслеринден  
сагъыш этигиз»,- дегенди.

Эки кюнню ичинде дин ах-
лула, республиканы оноучу 
къуллукъчулары, право ни-

замны сакълаучу органлада 
ишлегенле, ол санда    КъМР-
ни  Жамауат па латасына 
кирген Гуппойланы Тимур, 
«Республика –барыбызны да 
бир ишибиз» деген жамауат 
организацияны башчысы 
Хаджимурат Хакуашев,  во-
лонтёрла эмда  "Къатынг-
дагъынга болуш"  жамауат 
организацияны башчысы  
Алим Сижажев,  Кёп функ-
циялы жаш тёлю  араны 
баш специалисти Ратмир 
Каров,  Битеукавказ  жаш 
тёлю тренинг араны башчысы 
Екатерина Суркова,  башха 
жамауат организацияланы 
келечилери Асият Молова, 
Александр Кочесоков, Жанна 
Николаева лекцияла окъугъ-
андыла, ушакъла бардыр-
гъандыла.

 
ХОЛАЛАНЫ Марзият.

ФОРУМ

Тамблабыз мамырлы,тынчлыкълы 
болур ючюн барыбыз да жууаплыбыз

Юйлерине кетселе да, 
артха къайтыргъа ашыгъадыла

БУЗУКЪЛУКЪ

Хакъны кезиуюнде тёлерге тийишлиди

«Заман»  газетни редакциясыны коллективи  бёлюмню таматасы ТРАМЛАНЫ Зухурагъа аны 
къарындашы МОКЪАЛАНЫ Хабибуллахны жашы Назир ёлгенине уллу  бушуу этгенин билдиреди 
эмда  къайгъы сёз  береди.

Быйыл 12 декабрьде Инсанланы приёмгъа 
алыуну битеуроссей кюнюню чеклеринде РФ-ни 
Следствие комитетини КъМР-де следствие управ-
лениясыны къуллукъчулары  инсанланы тарыгъыу-
ларына бла тилеклерине тынгыларыкъдыла. Приём 

кюндюз 10 сагъатдан ингирде 20 сагъатха дери  
Нальчикде Ленин атлы проспектде, 36-чы мекямда 
бардырыллыкъды. 

Анга бу телефон номерге сёлешип, алгъадан 
жазылыргъа тийишлиди: 8 (866-2) 77-24-92.

Следствие органла инсанланы тарыгъыуларына тынгыларыкъдыла
Приём

2018 жылда 9 декабрьде 
жашаууну 86 жылында КъМР-
ни сыйлы юристи, къырал 
къоркъуусузлукъну сыйлы 
къуллукъчусу, къоркъуусуз-
лукъ органланы ветераны 
Кашежев Касим Хорунович 
къыйын эм кёп ауругъандан 
сора ауушханды.

Битеу аны жашауу огъурлу 
ишге - Ата журтха къуллукъ 
этиуге аталгъанды. Ол урунуу 
жолун 1963 жылда Къабарты-
Малкъар АССР-ни Къырал 
къоркъуусузлугъуну  комите-
тинде тинтиу бёлюмде баш-
лагъанды.  Артдарагъ а аны 
таматасы болуп, бек къыйын 

ишлени тинтип тургъанды.
Ахыр кюнлерине дери ол ке-

сини профессионал билимин, 

бай жашау эм къуллукъ сы-
науун жаш адамладан къыз-
гъанмай бергенди. Алай бла 
къоркъуусузлукъну органыны 
тарыхында махтаулу тёреле-
ни къурап, аланы андан ары 
орнатып тургъанды.  

Урунууда бийик жетишим-
лери ючюн К.Х. Кашежев иги 
кесек правительстволу, ве-
домстволу эм жамауат саугъ-
алагъа тийишли болгъанды. 

Касим Хоруновични ахлу-
ларына ала бла бирге бушуу 
этгенибизни билдиребиз. Ол 
бизни эсибизден бир заманда 
да кетерик тюйюлдю.

ЖАРСЫУ

КАШЕЖЕВ Касим Хорунович


